
1. - INTRODUCIÓN 

Sogama é unha empresa pública, participada no 51% pola Xunta de 
Galicia e no 49% por Unión Eléctrica Fenosa, que se crea no ano 1992 co 
obxecto de levar a cabo a loxística e tratamento dos residuos urbanos 
procedentes daqueles concellos galegos que voluntariamente decidiran 
adherirse ao seu sistema de xestión. A día de hoxe a Sociedade presta 
servizo a un total de 270 municipios (80% do total de RU producidos en 
Galicia), representando unha poboación atendida de aproximadamente 
2.200.000 habitantes. Para levar a cabo a súa actividade industrial, a 
entidade conta cunha infraestrutura formada por unha rede de 20 plantas 
de transferencia que, distribuídas polo conxunto do territorio galego, 
encárganse de transvasar os residuos procedentes da recollida 
domiciliaria a contedores de maior capacidade, aptos para ser 
transportados, por tren ou estrada, ata o Complexo Medioambiental de 
Cerceda. Neste, os residuos reciben un tratamento conforme as súas 
características, seleccionando a parte susceptible de ser reciclada e 
valorizando enerxeticamente a fracción non reciclable. 

Pero o labor específico en torno á xestión dos RU deu lugar no seu 
momento a que a entidade se vinculara exclusivamente a unha planta de 
valorización enerxética rexida por criterios economicistas (e non 
ambientalistas), cunha proxección negativa ante os distintos sectores 
sociais no seu conxunto (grupos ecoloxistas, medios de comunicación, 
universidade, centros educativos, etc) e cunha escasa preocupación polas 
políticas sociais, sendo frecuentes os conflitos laborais entre traballadores 
e empresas contratistas, derivando á entidade principal, Sogama, os 
custos dos mesmos. 

Ante esta situación, en outubro de 2005, formúlase unha reorientación da 
Sociedade cara ao campo da xestión ambiental, as enerxías renovables e 
o desenvolvemento sostible, considerando que, como brazo executor da 
política ambiental da Xunta de Galicia a través da Consellería de Medio 
Ambiente e Desenvolvemento Sostible, poderá prestar un mellor servizo 
público á cidadanía de Galicia. A partir dese momento Sogama inicia 
unha carreira en busca de medios e instrumentos que lle permitan levar a 
bo porto, e con absolutas garantías, o seu novo obxecto social, e todo iso 
con custo cero para a Administración Autonómica. 

Así, durante os dous últimos anos a entidade abordou proxectos de gran 
relevancia na mellora da xestión integral dos RU co fin de facela máis 
sostible. Para iso veu realizando un intenso traballo na modernización das 
súas instalacións, incrementando a súa eficacia e eficiencia e, sobre todo, 

optimizando as condicións de traballo dos operarios e operarias; na 
implantación de programas de innovación tecnolóxica, cos que pretende 
incrementar a reciclaxe de materiais e minimizar as cantidades de 
residuos destinadas a valorización enerxética, dando así cumprimento ás 
directrices comunitarias na materia; e no ensaio de experiencias piloto 
para a redución da produción de residuos e a reciclaxe da materia 
orgánica en orixe, tal é o caso do programa de compostaxe doméstica no 
ámbito rural de Galicia, que nestes momentos se está a levar a cabo en 
catro concellos galegos coa colaboración das organizacións ecoloxistas 
Adega e Amigos da Terra. 

Pero, aínda que os RU cobran un peso relevante no seu labor, a intención 
da empresa é ser realmente a Sociedade Galega do Medio Ambiente e 
contribuír á protección do medio ambiente e á mellora da calidade de 
vida da cidadanía. E por iso non dubidou en colaborar, promover, 
impulsar e, nalgúns casos liderar, iniciativas vinculadas á promoción e 
divulgación das fontes de enerxía renovable; ao I+D+I, participando con 
outros socios nacionais e internacionais en grandes proxectos de 
investigación; á cooperación exterior ao desenvolvemento, ámbito no que 
se adentrou a través dun “Twining” con Romanía (financiado polos 
Fondos PHARE da Unión Europea), así coma o asesoramento técnico en 
materia ambiental a Dominicana, proxectos ambos os dous cos que 
pretende servir de ponte para a entrada nos países de referencia de 
compañías galegas do sector, contribuíndo a expandir o tecido 
empresarial autonómico. Pero ademais de todo isto, cabe destacar o seu 
esforzo nos labores de educación, concienciación e sensibilización 
ambiental dirixidos aos distintos colectivos sociais (programas de visitas 
guiadas ás súas instalacións, edición de material divulgativo sobre 
temáticas tan variadas como a promoción do transporte limpo, a redución 
de residuos e as boas prácticas ambientais, emisión de espazos 
radiofónicos, participación en foros, xornadas e congresos especializados, 
etc), así como a promoción de políticas sociais no fomento da igualdade 
de oportunidades no seu centro de traballo e a colaboración na inserción 
laboral dos mozos galegos, destacando así mesmo a elaboración da súa 
primeira Memoria de Responsabilidade Social Corporativa correspondente 
ao exercicio do 2006. 

Se ben é certo que todas estas accións forman parte da súa nova filosofía 
empresarial, comunicada con rigor e transparencia informativa a toda a 
sociedade, quen deu mostras de estar en sintonía con esta nova 
concepción de servizo público, non menos certo é que os novos proxectos 
están a xerar unha actividade que supera con creces á propia da planta 

de Cerceda, polo que o equipo asociado á mesma resulta insuficiente 
para xestionalos con éxito. 

Neste sentido, poderiamos dicir que, de cara ao exercicio do 2008, 
ademais de consolidar a reorientación de Sogama, formúlase a 
centralización dos seus servizos en Santiago de Compostela, cidade na 
que se atopa concentrado o núcleo e soporte da Administración 
Autonómica, e dende onde poderá levar a cabo unha mellor xestión 
empresarial, pasando a ser a planta de Cerceda un elemento máis da súa 
actividade. Todo iso trae consigo a necesidade dunha reorganización 
interna da Sociedade, imprescindible para asumir as novas funcións ás 
que debe facer fronte, así como o estudo e revisión da externalización de 
determinados labores co fin de facer unha mellor xestión do gasto 
público, apostando plenamente polo autofinanciamento e reinvertindo os 
beneficios alcanzados en importantes proxectos ambientais para a nosa 
Comunidade. E todo isto en coherencia coas recomendacións recollidas 
no Informe do Consello de Contas, tanto o correspondente ao ano 1999 
como ao do 2004. 

2. - ORZAMENTO DE EXPLOTACIÓN 

2.1. - INGRESOS 

A continuación descríbense, de forma somera as hipóteses de partida 
utilizadas na elaboración do orzamento de ingresos para o ano 2008. 

2.1.1. Ingresos por vendas netas 

2.1.1.1. Ingresos por venda de enerxía eléctrica.

Realizouse unha estimación dos prezos de venda de enerxía eléctrica 
para cada unha das instalacións de produción a partir de diversas fontes 
do mercado. Durante o ano 2008 é moi probable que o prezo de venda 
da enerxía eléctrica se sitúe en cotas medias, non tan baixas como no 
ano 2007, que resultou moi atípico pola bonanza dos factores 
climatolóxicos, tanto en inverno coma en verán, o que favoreceu unha 
menor demanda e, polo tanto, un menor prezo ao ser esta inferior á 
oferta do mercado. 

No ano 2007 produciuse unha revisión do Real Decreto que regula as 
primas para os produtores en réxime especial (RD 661/2007). Este Real 
Decreto é o que se tivo en conta á hora de realizar as estimacións de 
prezos e primas. En concreto as estimacións son as seguintes: 

- O prezo medio de mercado estimouse mes a mes, co perfil de prezos 
de mercado de xaneiro - agosto 2007 e setembro - decembro 2006, e 
tendo en conta que a estimación do prezo medio de mercado anual 
para o 2008 é de 4,85 cent.€/kWh, incluída a garantía de potencia. 

- Supúxose un incremento das primas e incentivos en cada instalación 
equivalente ao 2,50% das percibidas en 2007, correspondente á 
revisión de tarifas a realizar en decembro de 2007. 

- Incluíronse as melloras de retribución das primas procedentes da 
Planta de coxeneración (PCOG), de acordo co novo marco de 
retribución desta enerxía que propicia o RD 661/2007. 

- Deste modo obtéñense unhas primas + incentivos de 2,440 
cent.€/kWh na PTE e de 2,358 cent.€/kWh na PCOG. 

- Os desvíos  baseáronse na experiencia de anos anteriores en Sogama. 

Baixo estas premisas obtense un prezo medio de venda de 7,29 cent 
€/kWh na Planta Termoeléctrica (PTE) e de 7,21 cent.€/kWh na PCOG. 

Así mesmo, realizouse unha estimación dos parámetros principais de 
dispoñibilidade, produción bruta e produción neta. 

Destacar que, de cara a maximizar a produción da PTE, optimizouse a 
parada para a revisión técnica desta correspondente ao ano 2008, de tal 
forma que se pasou dunha enerxía non producida pola parada de 
31.518,91 MWh a 27.556,03 MWh (+3.962,88 MWh), reducíndose de 31 
a 27 días a súa duración. 

O prezo do gas, obtido a partir de diversas fontes do mercado segundo o 
escenario internacional actual, estimouse para o ano 2008 en 2,32 
cent.€/kWh supoñendo un prezo do barril de petróleo de 70,00 $ e un 
tipo de cambio $/€ de 1,33. O prezo real do ano 2007 situouse en 2,117 
cent.€/kWh. 

É por iso que se orzamentou o funcionamento de 5 dos 6 motores da 
PCOG en base, xa que o funcionamento desta instalación seguirá sendo 
deficitario para a conta de resultados, pero necesario para poder realizar 
o proceso de secado do combustible derivado de residuos (CDR). 

A enerxía neta total producida estímase en 107.909 GWh na PCOG e 
324.480 GWh na PTE (432.388 GWh en total), cuxa suma supera os 
valores de exportación previstos no Plan de Viabilidade (424.750 GWh) e 
o orzamentado para o ano 2007 (428.306 GWh). 

Desaparecen deste apartado os ingresos por venda de enerxía 
procedentes da Planta de biogás (e os seus correspondentes gastos de 
operación e mantemento), xa que a mesma forma parte do acordo de 
colaboración coa Planta de residuos de Nostián (A Coruña). 

O orzamento por este concepto ascende a 31.733.583 € no ano 2008. 

2.1.1.2. Ingresos por Canon de tratamento de Residuos Urbanos e 
o Rexeitamento Procedente das instalacións de Nostián.  

Suponse un canon de tratamento de 49,57 €/Tm de RU, que se obtén de 
aplicar o incremento do IPC esperado do 2,50% ao canon real de 2007, 
de 48,36 €/Tm. 

En canto á cantidade de residuos a tratar, fíxose unha proxección 
baseada nas cantidades reais xestionadas no período xaneiro - agosto de 
2007 e setembro -decembro de 2006, cunha taxa de incremento anual de 
recepción de RU estimada do 3,8%, a evolución natural dos clientes 
actuais. Todo iso supón unha previsión de 971.007 Tm a  xestionar para 
o ano 2008. 

Por outro lado, incluíuse este ano a recepción, nas instalacións do 
Complexo Medioambiental de Cerceda (CMC), a valorización directa do 
rexeitamento procedente da Planta de residuos de Nostián (A Coruña) 
baixo as hipóteses de recibir 106.000 Tm/ano a un prezo de 20,40 €/Tm. 

O orzamento de ingresos previstos para o ano 2008 por ambos conceptos 
(canon + rexeitamento) ascende a 50.294.248 €. 

2.1.1.3. Ingresos por recollida, clasificación e valorización de 
envases lixeiros. 

No ano 2008 deixarase de prestar o servizo de recollida selectiva baixo a 
denominada "Opción SOGAMA", que contempla o Convenio Marco 
subscrito entre o Sistema Integrado de Xestión (SIG) Ecoembes e a 
Xunta de Galicia. 

Na actividade de selección de envases cobra especial relevancia, durante 
o exercicio 2008, a parada da Planta de Clasificación durante os meses 
de marzo e abril para proceder a súa automatización e mellora de 
rendemento, polo que os ingresos de ambos meses por este concepto 
aparecen orzamentados como '0'. Esta automatización permitirá mellorar 
o rendemento da Planta (e, por conseguinte, o ingreso que se percibe en 
concepto de selección de envases) nun 33%. 

No relativo ás hipóteses utilizadas supúxose que SOGAMA recibirá 17.771 
Tm de envases pero, debido á parada da Planta de Clasificación para a 
súa automatización, só serán tratados nas súas instalacións 14.810 Tm 
no ano 2008. Estas estimacións fixéronse en base a recepción actual e ao 
incremento interanual previsto. 

Como se indicaba, na recollida selectiva a porcentaxe da parte xestionada 
por SOGAMA (Opción SOGAMA do Convenio Marco Ecoembes/Xunta de 
Galicia) será 0,00%. Este capítulo do orzamento non se eliminou do 
documento para unha mellor comparación deste co do ano 2007. 

Así mesmo, esperase superar a cifra de 7.000 Tm anuais de metais 
férricos recuperados na Planta de Reciclaxe, Tratamento e Elaboración de 
Combustible (PRTE) procedentes da bolsa negra e 200 Tm de aluminio. 

En canto á valorización enerxética de envases, suponse un contido do 
15,00% en envases na bolsa negra e uns factores de compensación do 
25,0% (a fixar por Ecoembes) así como un fondo de valorización 
(porcentaxe que percibe Sogama) do 100,0% polas xestións que se están 
a levar a cabo coa Consellería de Medio Ambiente e Desenvolvemento 
Sostible (no ano 2007 foi do 70%). 

O orzamento de ingresos totais por estes conceptos ascende a 4.506.952 
€ no 2008. 

2.1.1.4. Ingresos por tratamento de residuos animais (PLANTA 
MER) 

Supúxose unha cantidade de residuos animais a xestionar por Sogama 
igual á realmente xestionada durante o ano 2007, isto é, de 504 Tm 
anuais para o exercicio 2008. Así mesmo, o prezo de tratamento 
orzamentouse en 252,44 €/Tm equivalente ao facturado durante o ano 
2007 coa actualización de prezos do 2,50% anteriormente indicada. 

Consecuencia de todo iso é a redución do nivel de ingresos con respecto 
ao previsto no Plan de Viabilidade e que sitúa esta instalación do CMC por 
debaixo do limiar de rendibilidade. 

O orzamento de ingresos totais por este concepto ascende a 127.231 € 
no exercicio 2008. 

2.1.1.5. Ingresos por Recuperación de Vidro.

O pasado 25 de abril de 2007 formalizouse un contrato co Sistema 
Integrado de Xestión para o reciclado de vidro (Ecovidrio) mediante o cal 
se garante a SOGAMA a adquisición do vidro recuperado dos secadoiros 
da PRTE I a un prezo de 36,90 €/Tm. 

Para iso, estase a proceder á construción dunha planta automática de 
separación que se prevé que estea finalizada no primeiro trimestre do 
2008. A cantidade total de vidro recuperado no ano 2008 estimouse en 
8.504 Tm. 

O orzamento de ingresos totais por este concepto ascende a 313.801 € 
no 2008. 

2.1.2. Ingresos financeiros e asimilados. 

Neste capítulo, orzaméntanse os ingresos varios, que se relacionan a 
continuación:

2.1.2.1. Ingresos Financeiros (Intereses).

Orzaméntase unha cantidade de 997.505 €, que se obteñen da 
remuneración da conta ao servizo da débeda, de acordo ao 
establecido no contrato de "Project Finance", e do ingreso 
derivado do contrato do "SWAP" que debido aos altos tipos de 
interese previstos para o ano 2008 (Euribor ao 4,30%) suporán un 
ingreso de 720.300 €. 

2.1.2.2. Repercusión de gastos a provedores (Outros).

Este capítulo recolle os gastos realizados por Sogama, que se 
repercuten a distintos provedores, segundo os contratos en vigor: 
consumo de enerxía, teléfonos, seguro de instalacións, 
depuración de augas, etc. e outros ingresos. Por todos estes 
conceptos estímase un importe de 1.318.010 €. 

2.1.2.3. - Aplicación das provisións (Outros).

Non se prevé realizar ningunha aplicación debido á externalización 
do servizo de vertedoiro. 

2.1.2.4. Ingresos a distribuír en varios exercicios.

Refírese basicamente á periodificación, como ingresos, das 
subvencións de capital, obtidas para a construción do Complexo 
(Fondo de Cohesión da UE), para a construción da Planta de 
tratamento de residuos animais (Xunta de Galicia) e para a 
implantación de medidas ambientais da Planta de Transferencia 
de Vigo (Concello). Estímase un importe de 3.309.510 € para o 
ano 2008. 

2.1.2.5. Desvíos Positivos de Enerxía.

Recolle os importes da enerxía xestionada no mercado intradiario 
como consecuencia dos posibles desvíos con respecto á produción 
diaria programada. Este capítulo terá unha contrapartida no 
correspondente epígrafe de gastos, non afectando de forma 
substancial ao resultado. Orzamentáronse 631.330 €. 

 2.1.2.6. Consultaría Pública. 

Incluíuse unha nova liña de negocio, que se pretende potenciar 
nos próximos exercicios, correspondente á actuación no sector da 
consultaría pública. Para o ano 2008 orzamentáronse 108.000 €. 

2.2. GASTOS 

O orzamento de Gastos realizouse baseándose nas necesidades de 
subministracións, transporte, operación e mantemento das instalacións para 
os réximes de funcionamento descritos e baseándose nas cantidades de 
residuos e enerxía que se prevé xestionar no ano 2008. Descríbense, a 
continuación, os aspectos fundamentais de cada un dos capítulos. 

2.2.1. Gastos de Persoal.

O orzamento de gastos de persoal de Sogama desenvolveuse para o ano 
2008, en base aos custos do cadro de persoal que xorden do actual 
organigrama, que no ano 2007 ampliouse en 2 persoas (un Xefe de 
Relacións Laborais, Prevención e Formación e un Técnico de Prevención de 
Riscos Laborais), tendo en conta un incremento salarial medio do 2,00% e 
os custos de Seguridade Social. 

O orzamento de gastos para o ano 2008 por este concepto ascende a  
1.551.205 €. 

2.2.2. Amortizacións

Orzamentáronse 10.194.117 € para o ano 2008, o que supón unha 
variación do 1,57% con respecto ao 2007. 

2.2.3. Provisións

Elimináronse as dotacións á provisión pola clausura e selado do vertedoiro 
de Areosa ao procederse a súa externalización e estar incluídos estes 
conceptos no prezo de xestión aboado. 

2.2.4. Servizos exteriores 

O orzamento de servizos exteriores diminúe nun -2,14% con respecto ao 
orzamentado do 2007 polas causas que se detallan a continuación. 

Por un lado, prodúcense incrementos nas partidas de gasto proporcionais á 
evolución dos principais parámetros de explotación como son a variación do 
IPC previsto (2,50%) e, por outro, o incremento de residuos urbanos a 
xestionar (5,20% con respecto ao orzamento do ano 2007). 

Adicionalmente, aparece un novo gasto derivado da nova liña de 
recuperación de vidro que se porá en marcha no ano 2008. 

Por último, a correspondente á xestión do vertedoiro sofre un importante 
aumento debido a que a incorporación do rexeitamento procedente da 
Planta de residuos de Nostián (A Coruña) provocará un maior número de 
Tm a xestionar no vertedoiro de Areosa. 

Adicionalmente, o capítulo de gasto do vertedoiro elévase no ano 2008 
debido ao sobrecusto que supón a posta en marcha da Planta de 
pretratamento e que o custo derivado do seu postselado débese incluír 
dentro do canon de xestión do vertedoiro en lugar de como unha provisión. 

Todo iso motiva que, en conxunto, a xestión dos RU en vertedoiro pase de 
8.080.512 € no ano 2007 a 10.540.651 € no 2008 (incremento dun 30%). 

Outras partidas de gasto relevantes no exercicio 2008 son as seguintes: 

• O transporte, debido ao incremento das toneladas de RU xestionadas 
e a aplicación da fórmula de revisión de prezos en vigor, eleva o 
orzamento desta partida en 1.125.684 € (9,0%). 

• No caso dos combustibles tívose en conta o escenario que se está a 
producir na actualidade cuns prezos do barril de petróleo por enriba 
dos 70 $ e un tipo de cambio $/€ de 1,33. 

A pesar diso, e grazas ás melloras de prezo obtidas no contrato de 
subministración de gas que foi renegociado a principios do ano 2007, 
o efecto sobre o orzamento de gastos por este concepto para o ano 
2008 é positivo (redución desta partida). O prezo do gas previsto 
para o ano 2008 é de 2,32 cent.€/kWh, polo que se produce unha 
diminución do orzamento por este concepto de -2.398.158 € (-
16,4%) se o comparamos cos prezos orzamentados no 2007 (2,8527 
cent.€/kWh),

• Como xa se indicou anteriormente no apartado de ingresos, aparece 
no ano 2008 un novo gasto asociado á liña de recuperación de vidro.
A estimación do gasto para o ano 2008 por este concepto ascende a 
132.557 €. 

• Así mesmo, desaparece no ano 2008 o gasto correspondente ao 
contrato de xestión da Planta de biogás ao externalizarse a mesma 
xunto co vertedoiro (-549.341 €). 

2.2.6. Tributos. 

Orzaméntanse neste capítulo os tributos a que debe facer fronte a 
Sociedade no normal exercicio da súa función. Deste modo, recolleuse para 
todas as instalacións, no ano 2008, o imposto de actividades económicas 
(IAE), o imposto sobre bens inmobles (IBI), a cota asociada á moratoria 
nuclear nas instalacións de produción de enerxía (PTE e PCOG) e a taxa 
xirada polo Concello de Cerceda, considerada no Convenio subscrito con 
este en febreiro de 2006. Orzamentouse para o ano 2008 un importe de 
1.678.060 €. 

2.2.7. Gastos Financeiros e asimilados. 

Neste capítulo, orzamentáronse os gastos correspondentes a: 

a) Intereses de empréstitos e créditos. 

b) Gastos a distribuír en varios exercicios. 

O cálculo dos intereses de empréstitos e créditos realizouse de forma 
simplificada aplicando ás cantidades pendentes de amortizar no exercicio 
2008, que ascenden a 92.547.880 € ("Project Finance") e 25.729.328 € 
(débeda subordinada), o tipo asegurado no Contrato "SWAP" para o 90% da 
débeda coas entidades financeiras (3,42%) e supoñendo o Euribor medio de 
4,30% así como un diferencial medio de 1,10%. 

En canto a os gastos a distribuír en varios exercicios, recóllense as 
previsións para o ano 2008, resultantes da periodificación dos gastos 
realizados, principalmente para a implantación do Complexo 
Medioambiental de Cerceda  (6.692.384 €) e a recollida selectiva de 
envases, por valor de 687.363 €. 

2.3. RESULTADO 

Nas condicións indicadas no presente documento, obtense un beneficio 
antes de impostos de 4.956.979 €. Xa que no ano 2008 prevíronse 
beneficios fiscais pola desgravación medioambiental de investimentos por 
un importe total de 350.000 €, o imposto de Sociedades prevese que 
ascenda a 1.261.018 € e obter un beneficio despois de impostos de 
3.695.961 €. 

3. - ORZAMENTO DE INVESTIMENTOS 

TIPOLOXÍA E IMPORTE DOS INVESTIMENTOS. 
O orzamento de investimentos para o ano 2008 elaborouse co fin de 
acometer os investimentos máis importantes que permitan cubrir as 
necesidades das instalacións. 

En función destas necesidades, de distinta índole, resúmense a 
continuación as actuacións que se propón realizar. 

- Investimentos de substitución, renovación e seguridade. 

Inclúense neste apartado os investimentos destinados a reformas e 
substitución de equipos do Complexo Medioambiental de Cerceda que 
permitirán a continuidade do proxecto. Tamén se incluíron as actuacións 
que é imprescindible acometer no campo da seguridade de persoas e 
instalacións como consecuencia de novas esixencias na materia. 

O importe orzamentado, de 90.000 €, acomódase ao límite permitido no 
contrato de financiamento Senior do Proxecto, fixado polas entidades 
financeiras en 600.000 €/año. 

- Investimentos para a mellora de resultados. 

Neste capítulo orzamentáronse aquelas actuacións que, ben pola vía da 
mellora da dispoñibilidade, ben pola diminución de gastos, permitirán 
mellorar o funcionamento e, polo tanto, os resultados da Sociedade. O 
investimento estimado por este concepto é de 187.223 €. 

- Investimentos para a ampliación. 

Durante 2008 vai ser necesario acometer a ampliación de diversas 
instalacións principalmente por cuestións operativas de mellora de 
rendemento e apertura de novas liñas de negocio (recuperación de 
vidro).

O investimento máis destacable do ano 2008 é a correspondente á 
automatización da Planta de Clasificación de envases que se orzamentou 
nun importe de 2.700.000 €. Este investimento conta cun adianto de 
1.200.000 € ao 0% de interese por parte de Ecoembes a devolver en 5 
anos e contratouse baixo a modalidade de financiamento por parte do 
provedor, o que permitirá mellorar os fluxos de caixa da Sociedade. 

Durante o primeiro trimestre do ano 2008 finalizarase a execución do 
Convenio subscrito no ano 2007 entre a Consellería de Medio Ambiente e 
Desenvolvemento Sostible e SOGAMA para a construción da Planta de 
Transferencia de Sarria así como para a adquisición de novos contedores 
por un importe total de 850.000 €. 

Tamén se previu a entrada en funcionamento, no primeiro trimestre do 
ano 2008, dunha Planta de recuperación de vidro na PRTE por un importe 
total de 1.150.000 €, dos cales 805.000 € abóanse no exercicio 2008, e a 
construción dun parque solar fotovoltaico de 96 kW por un importe total 
de 650.000 €. 

Por último, as obras de acondicionamento das novas oficinas para a sede 
social dos servizos centrais da Sociedade en Santiago de Compostela 
orzamentouse en 420.000 € para o ano 2008. 

É importante destacar que sería necesario solicitar un "WAIVER" ás 
Entidades Financeiras, co fin de obter a preceptiva autorización para 
acometer estas actuacións, probablemente previa emisión dun informe 
técnico por parte dos asesores independentes designados para tal efecto. 
1.3.2. FINANCIAMENTO DOS INVESTIMENTOS. ORIXE DOS FONDOS 

Os investimentos dos epígrafes anteriores serían financiados coa 
tesouraría xerada pola Sociedade cumprindo os requisitos mínimos do 
ratio de cobertura ao servizo da débeda do Contrato de Financiamento 
Senior, sempre que se obteña un índice de cobramento anual aos 
Concellos no ámbito do 100% da facturación. 

Como se indicaba no apartado anterior, para o caso da automatización da 
Planta de Clasificación obtívose un adianto de 1.200.000 € de Ecoembes 
ao 0% de interese, a devolver en 5 anos, e o contrato de construción 
licitouse baixo a modalidade de financiamento por parte do provedor, o 
que permite obter unha fonte adicional de recursos. 

Adicionalmente, disponse doutros 850.000 € procedentes de outros entes 
públicos para financiar a construción da Planta de Transferencia de Sarria 
e a adquisición de contedores. 

4. – ORZAMENTO DE CAPITAL 

O orzamento de capital recolle o sexto exercicio, neste aspecto, 
equilibrado da Sociedade. 

Deste modo o orzamento de capital recolle: 

• Orixe de fondos: 15.489,08 Miles de euros 
• Diminución do Capital circulante: 1.908,63 Miles de euros 
• Aplicación de fondos: 17.397,71 Miles de euros 

A Orixe dos fondos baséase en: 

CONCEPTO Miles de Euros 
Recursos xerados polas operacións  

11.267,93.- M€. 

Subvencións de capital 850,00.- M€ 
Financiamento alleo a longo prazo 
(Empréstitos e outros pasivos 
análogos) 2.700,00.- M€ 
Cancelación ou traspaso a curto 
prazo de inmobilizacións financeiras 

671,15.- M€ 
TOTAL ORIXE DE FONDOS 15.489,08.- M€ 

 A Aplicación de fondos anterior distribúese como segue: 

• Adquisición de Inmobilizado: 5.702,22 Miles de euros 

Os investimentos orzamentados realizaranse dentro do Complexo 
Medioambiental de Cerceda, co seguinte desagrego: 

Seguridade, Renovación e/ou Substitución .................... 90,00.- M€ 
Mellora de Resultados................................................187,22.- M€ 
Ampliación.............................................................5.425,00.-M€ 
TOTAL..................................................................5.702,22.- M€ 

• Distribución de Dividendos 2.877,05 Miles de euros 
• Cancelación ou traspaso a curto 

     prazo de débeda 8.818,44 Miles de euros 
             Total Aplicación de fondos 17.397,71 Miles de euros 

5. - CONCLUSIÓNS

Baseándose en todas as consideracións recollidas no presente 
documento, cabe extraer as seguintes conclusións: 

"O orzamento de explotación para o ano 2008 cumpre o Plan de 
Viabilidade da Sociedade, no que ao resultado se refire. 

Outro aspecto de vital importancia, dende o punto de vista 
financeiro, é manter o nivel de cobramento aos Concellos no 
100% da facturación para poder financiar os investimentos que 
se considera necesario realizar" 

                    ORZAMENTOS XERAIS DA COMUNIDADE AUTONOMA DE GALICIA -  2008
ORZAMENTO DE EXPLOTACIÓN

SOCIEDADE GALEGA DO MEDIO AMBIENTE, S.A.  Miles de euros

DEBE HABER

REDUCCIÓN DE EXISTENCIAS AUMENTO DAS EXISTENCIAS

APROVISIONAMENTOS 1.161 VENDAS NETAS 87.607

GASTOS DE PERSOAL 1.551    Vendas nacionais 32.365
   Soldos e salarios 1.185    Exportacións 0
   Seguridade Social a cargo da empresa 276    Prestación de servicios 55.242
   Indemnizacións 0 INGRESOS ACCESORIOS DA EXPLOTACIÓN 1.426

   Contribucións a sist. complementarios de pensións 0    Alugueiros 0
   Outros 91    Outros 1.426
AMORTIZACIÓNS 10.194 INGRESOS FINANCEIROS E ASIMILADOS 4.307

   Do inmobilizado material 10.158    Dividendos 0
   Do inmobilizado inmaterial 36    Xuros 998
   De gastos de establecemento 0    Diferencias positivas de cambio Inv.financ.temporais 0
VARIACIÓN DAS PROVISIÓNS DO INMOBILIZADO 0    Diferencias positivas de cambio Inv.financ.permanentes 0

   Outros 0
VARIACIÓN DAS PROVISIÓNS DE TRAFICO 0    Ingresos para distribuir en varios exercicios, aplicados 3.310
   Variación das provisións de existencias 0 SUBVENCIÓNS A EXPLOTACIÓN 0

   Variac. Prov. de perdas Ctos. Incobrables 0    Da Comunidade Autónoma 0
   Variacións outras provisións de tráfico 0    Doutros Entes Públicos (con detalle) 0
OUTROS GASTOS DE EXPLOTACIÓN 69.358    Doutros (especificar) 0
   Servicios exteriores 66.419 TRABALLOS REAL. EMPR. PARA O SEU INMOBILIZADO 0

   Impostos sobre beneficios 1.261 INGRESOS ORDINARIOS 93.340

   Outros tributos 1.678 PERDAS DAS ACTIVIDADES ORDINARIAS 0

   Outros gastos de xestión corrente 0
   Dotación ó fondo de reversión 0
GASTOS FINANCEIROS E ASIMILADOS 7.380

   De obrigas e bonos 0
   De préstamos e créditos 6.692
   Por descontos de efectos comerciais 0
   Dif. negativas de cambio Inv.Financ. temporais 0
   Dif. negativas de cambio Inv.Financ. permanentes 0
   Outros 0
   Gastos para distrib. en varios exercicios, aplicados 687
VARIACIÓN PROV. INVEST. FINANCEIROS 0

   A longo prazo 0
   A curto prazo 0
SUBVENCIÓNS CONCEDIDAS POLA EMPRESA 0

GASTOS ORDINARIOS 89.644

BENEFICIO DAS ACTIVIDADES ORDINARIAS 3.696

  RESULTADOS NETOS DE SUBVENCIÓNS 3.696

 +BENEFICIO DAS ACTIVIDADES ORDINARIAS 3.696
 +SUBVENCIÓNS CONCEDIDAS POLA EMPRESA 0
 -SUBVENCIÓNS Á EXPLOTACION 0
 -PERDAS DAS ACTIVIDADES ORDINARIAS 0

                             ORZAMENTOS XERAIS DA COMUNIDADE AUTONOMA DE GALICIA -  2008
                                                                          ORZAMENTO DE CAPITAL

SOCIEDADE GALEGA DO MEDIO AMBIENTE, S.A.  Miles de euros

ORIXE  DE APLICACIÓN

FONDOS DE FONDOS

RECURSOS XERADOS POLAS OPERACIÓNS 11.268 PROVISIÓNS PARA RISCOS E GASTOS 0

   Cash-flow actividades ordinarias 11.268 ACCIONISTAS POR DESEMBOLSOS NON ESIXIDOS 0

      Amortizacións 10.194 GASTOS DE ESTABLECEMENTO E FORMALIZACIÓN DE DEBEDAS 0

      Provisións netas de explotación (debe-haber)  0    Gastos de constitución, primeiro establecemento e ampliación de capital 0
      Gastos e ingresos para distribuir en varios exercicios, aplicados -2.622    Gastos, emisión de débeda e outros gastos financeiros diferidos 0
      Resultado ordinario antes de subvencións 3.696
      Subvencións netas á explotación 0 ADQUISICIÓN DE INMOBILIZADO 5.702

      Diferencias de cambio netas de explot.temp.(debe-haber) 0    Inmobilizado material 5.702

      Diferencias de cambio netas de explot.perm.(debe-haber) 0       Terreos e construccións 0
   Gastos e ingresos extraordinarios 0       Instalacións técnicas e maquinaria 5.702
APORTACIÓNS DE CAPITAL 0

   Da Comunidade Autónoma 0       Outras instalacións, utensilios e mobiliario 0
   Doutros entes públicos 0       Anticipos e inmobilizacións materiais en curso 0
   De sociedades públicas 0       Outro inmobilizado material 0
   Doutros (especificar) 0    Inmobilizado inmaterial 0

SUBVENCIONS DE CAPITAL 850       Gastos de investigación e desenvolvemento 0
   Da Comunidade Autónoma 0       Propiedade industrial 0
   Doutros entes públicos 850       Fondo de comercio, dereitos de traspaso 0
   Doutros (especificar) 0       Outro Inmobilizado inmaterial (especificar) 0
OUTROS INGRESOS PARA DISTRIBUIR EN VARIOS EXERCICIOS

FINANCIAMENTO ALLEO A LONGO PRAZO 2.700

   Préstamos da Comunidade Autónoma 0    Inmobilizado financeiro 0

   Préstamos doutros entes públicos 0       Empresas do Grupo 0
   Crédito oficial 0
   Empréstitos e outros pasivos análogos 2.700       Empresas asociadas 0
   Préstamos de empresas do grupo 0       Outros investimentos financeiros 0
   Préstamos de empresas asociadas 0 ADQUISICIÓN DE ACCIÓNS PROPIAS

   Préstamos doutras empresas 0 REDUCCIÓN DE CAPITAL

   Acredores a longo prazo das Administracións públicas 0 DIVIDENDOS E OUTROS REPARTOS DE BENEFICIOS 2.877

   Acredores a longo prazo excepto das Admóns. públicas 0    A Comunidade Autónoma 1.467
ALLEAMENTO DE INMOBILIZADO 0    A outros entes públicos 0
   Inmobilizado material 0    A sociedades públicas 0
   Inmobilizado inmaterial 0
  Alleamento inmobilizado financeiro 0    A outras (especificar) 1.410
      Empresas do grupo 0 CANCELACION OU TRASPASO A CURTO PRAZO DE DEBEDA 8.818

      Empresas asociadas 0    Préstamos da Comunidade Autónoma 0
      Outros investimentos financeiros 0    Préstamos doutros entes públicos 0
ALLEAMENTO DE ACCIÓNS PROPIAS    Crédito oficial 0
CANCELACION ANTICIPADA OU TRASPASO A CURTO PRAZO    Empréstitos e outros pasivos análogos 8.818
DE INMOBILIZACIONS FINANCEIRAS 671    Préstamos de empresas do grupo 0
   Empresas do grupo 0    Préstamos de empresas asociadas 0
   Empresas asociadas 0    Doutras débedas 0
   Outros investimentos financeiros 671    De provedores de inmobilizado e outros 0
TOTAL ORIXES 15.489 TOTAL APLICACIÓNS 17.398

DIMINUCIÓN CAPITAL CIRCULANTE 1.909 AUMENTO CAPITAL CIRCULANTE  O.K.

VARIACIÓN DO FONDO DE MANIOBRA

 -Aumento das existencias 0
 -Aumento de accionistas polos desembolsos esixidos 0
 -Aumento debedores excepto Admóns.públicas 937
 -Aumento debedores das Admóns.públicas -385
 -Aumento contas financeiras 267
 -Aumento axuste pola periodificación de activos 15
Δ ACTIVO CIRCULANTE 834

 -Reducción das existencias 0
 -Aumento acred. curto plazo excepto Admóns.públicas 2.365
 -Aumento acredores curto plazo das Admóns.públicas 378
 -Aumento axuste pola periodificación de pasivos 0
∇ PASIVO CIRCULANTE 2.743

VARIACIÓN FONDO DE MANIOBRA -1.909

                    ORZAMENTOS XERAIS DA COMUNIDADE AUTONOMA DE GALICIA - 2008
BALANCE DE SITUACIÓN

SOCIEDADE GALEGA DO MEDIO AMBIENTE, S.A.  Miles de euros

ACTIVO 2.006 2.007 2.008 Δ FM 08/07

   Accionistas (socios) por desembolsos non esixidos 0 0 0

   Gastos de establecemento 0 0 0

   Inmobilizado inmaterial neto 622 594 558

   Inmobilizado material neto 203.548 199.304 194.848

   Provisións do inmobilizado non financeiro 0 0 0

   Inmobilizado financeiro neto 2.250 1.554 883

   Accións propias 0 0 0

   Gastos para distribuir en varios exercicios 3.596 2.822 2.134

   Accionistas por desembolsos esixidos 0 0 0

   Existencias 0 0 0

   Debedores ordinarios 8.472 8.935 9.872 937

   Debedores administracións públicas 21.329 23.270 22.885 -385

   Contas financeiras 22.829 10.668 10.935 267

   Axustes por periodificación 652 634 649 15

TOTAL ACTIVO 263.298 247.781 242.765

PASIVO 2.006 2.007 2.008

   Fondos propios 40.109 36.630 37.449

   Subvencións en capital 62.102 58.998 56.538

   Diferencias positivas de cambio 0 0 0

   Outros ingresos para distribuir en varios exercicios 1.290 997 997

   Provisións para riscos e gastos 3.606 4.057 4.057

   Acredores a longo prazo 119.481 110.767 104.649

   Acredores a curto prazo, ordinarios 35.685 35.997 38.362 2.365

   Acredores a corto prazo, administracións públicas 1.025 336 714 378

   Provisións para operacións de tráfico 0 0 0 0
   Axustes por periodificación 0 0 0
 TOTAL PASIVO 263.298 247.781 242.765

                            ORZAMENTOS XERAIS DA COMUNIDADE AUTONOMA DE GALICIA - 2008
CADRO DE FINANCIAMENTO

SOCIEDADE GALEGA DO MEDIO AMBIENTE, S.A.  Miles de euros

2.006 2.007 2.008

Máis : RECURSOS XERADOS POLAS OPERACIONS (antes de subvencións) 13.509 9.703 11.268

Menos : AUMENTOS DAS NECESIDADES OPERATIVAS DE FONDOS -1.045 1.698 -2.176

      Existencias 0 0 0

      Debedores excepto Administracións Públicas 1.463 463 937

      Axustes pola periodificación de activos -26 -17 15

      Accionistas polos desembolsos esixidos 0 0 0

      Debedores das administracións públicas -6.713 1.941 -385

      Acredores de administracións públicas 0 0 -378

      Acredores excepto administracións públicas 4.231 -689 -2.365

      Axustes por periodificación pasivos 0 0 0

Igual : FONDOS XERADOS POLAS OPERACIÓNS 14.554 8.005 13.444

Máis : RECURSOS EXTERNOS OBTIDOS 10.840 0 4.221

   Contribucións de capital 0 0 0

   Subvencións en capital 0 0 850

   Subvencións á explotación 0 0 0

   Outros ingresos para distribuir en varios exercicios 0 0 0

   Financiamento alleo a longo prazo 0 0 2.700

   Alleamento de inmobilizado 10.840 0 0

   Alleamento de accións propias 0 0 0

   Cancelación ant. traspaso a curto prazo inmobilizacións financeiras 0 0 671

Igual : TOTAL FONDOS OBTIDOS 25.394 8.005 17.665

Menos : DOTACIÓNS -18.034 -20.167 -17.398

   Accionistas por desembolsos non esixidos 0 0 0

   Gastos de establecemento e formalización de debedas 0 0 0

   Imobilizado material 4.500 5.761 5.702

   Inmobilizado inmaterial 10 4 0

   Inmobilizado financeiro 590 688 0

   Adquisición de accións propias 0 0 0

   Reducción de capital 0 0 0

   Dividendos e outros repartos de beneficios 4.000 5.000 2.877

   Cancelación ou traspaso a curto prazo de debedas a longo prazo 8.933 8.713 8.818

   Provisións para riscos e gastos 0 0 0

Igual :  TOTAL CONTAS FINANCEIRAS XERADAS 7.360 -12.162 267

Máis : CONTAS FINANCEIRAS (SALDO INICIAL) 15.470 22.830 10.668

Igual : CONTAS FINANCEIRAS (SALDO FINAL) 22.830 10.668 10.935

                              ORZAMENTOS XERAIS DA COMUNIDADE AUTONOMA DE GALICIA - 2008
CONTA DE PERDAS E GANANCIAS

SOCIEDADE GALEGA DO MEDIO AMBIENTE, S.A.  Miles de euros

2.006 2.007 2.008

Vendas Netas, prestación de servicios e outros ingresos de explotación 86.549 82.248 89.033
Máis : Variación de existencias de productos terminados e en curso 0 0
Máis : Traballos realizados pola empresa para o seu  inmobilizado 0 0 0
Igual : VALOR DA PRODUCCIÓN 86.549 82.248 89.033
Menos : Aprovisionamentos 2.195 1.301 1.161
Menos : Gastos externos e de explotación 63.781 64.058 68.097
Igual : VALOR ENGADIDO DA EMPRESA 20.573 16.889 19.775
Menos : Outros gastos 0 0 0
Menos : Gastos de persoal 1.242 1.363 1.551
Igual : RESULTADO BRUTO DA EXPLOTACIÓN 19.331 15.526 18.224
Menos : Dotacións para amortización de inmobilizado 10.412 10.037 10.194
Menos : Dotacións ó fondo de reversión 0 0 0
Menos : Insolvencias de Créditos e Variación provisións de Tráfico 601 601 0
Igual : RESULTADO NETO DA EXPLOTACIÓN 8.319 4.888 8.030
Máis : Ingresos financeiros e outros ingresos a distribuir imputados 998 4.539 4.307
Menos : Gastos financeiros 5.885 7.174 7.380
Menos : Dotacións para amortizacións e provisións financeiras 0 0 0
Igual : RESULTADO ACTIVIDADES ORDINARIAS 3.431 2.252 4.957 O.K.
Máis : Resultado proc. do inmobilizado e ingresos e gastos excepcionais 5.762 0
Menos : Variación das Provisións do inmobilizado 0 0
Igual : RESULTADO ANTES DE IMPOSTOS E SUBVENCIÓNS 9.194 2.252 4.957
Máis : Subvencións netas á explotación 0 0 0
Igual : RESULTADO ANTES DE IMPOSTOS 9.194 2.252 4.957
Menos : Impostos sobre sociedades e outros 3.407 732 1.261
Igual : RESULTADO DESPOIS DE IMPOSTOS (BENEFICIO OU  PERDA) 5.787 1.520 3.696

